
GMP-ის (კარგი საწარმოო პრაქტიკის) ნაციონალური ინსპექტორატის ჩამოყალიბებასთან დაკავშირებით გამართულ ტრენინგში მონაწილეობის პირობების 
განსაზღვრის შესახებ

[bookmark: _GoBack]ჩვენ, ერთის მხრივ, მოქ. ----------------- (პ/ნ ------------------) შემდგომში - მონაწილე, და მეორეს მხრივ საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ „სამედიცინო საქმიაობის სახელმწიფო რეგულირების სააგენტო“ (შემდგომში - სააგენტო), ნების თავისუფალი გამოვლენის საფუძველზე, ვდებთ წინამდებარე ხელშეკრულებას შემდეგზე:


1. ხელშეკრულების საგანი
1.1. წინამდებარე ხელშეკრულების თანახმად სააგენტო იღებს ვალდებულებას, დააფინანსოს „GMP-ის (კარგი საწარმოო პრაქტიკის) ნაციონალური ინსპექტორატის ჩამოყალიბების უზრუნველსაყოფად გასატარებელ ღონისძიებათა შესახებ“ საქართველოს შრომის, ჯანმრთელობისა და სოციალური დაცვის მინისტრის 2018 წლის 16 თებერვლის N01-47/ო ბრძანებით შექმნილი კომისიის მიერ შერჩეულ კანდიდატთან GMP-ის (კარგი საწარმოო პრაქტიკის) ნაციონალური ინსპექტორატის ჩამოყალიბებასთან დაკავშირებით ორგანიზებული სპეციალური ტრენინგის (შემდგომში - ტრენინგი) სრული კურსი, ხოლო მონაწილე იღებს ვალდებულებას სრულად გაიაროს აღნიშნული კურსი და ტრენინგზე მიღებული ცოდნა და გამოცდილება სრულად მოახმაროს სააგენტოს მიზნებსა და ამოცანებს, კანონმდებლობით მინიჭებული უფლებამოსილებების განსახორციელებლად. 
1.2. მონაწილის უფლებამოსილებები განისაზღვრება ამ ხელშეკრულებითა და სააგენტოსთან შრომით საქმიანობასთან დაკავშირებით დამატებით გაფორმებული პირობების გათვალისწინებით. 

2. მხარეთა უფლება-მოვალეობები
2.1. მონაწილე ვალდებულია:
2.1.1. დაასრულოს ტრენინგის სრული კურსი; 
2.1.2.  სააგენტოს შეთავაზების შემთხვევაში, დასაქმდეს/უზრუნველყოს შორმითი საქმიანობის განხორციელება სააგენტოში,  არანაკლებ 5 წლის ვადით. აღნიშნული ვადის ათვლა დაიწყება წინამდებარე ხელშეკრულებისა და სააგენტოსა და მონაწილეს შორის შრომით საქმიანობასთან დაკავშირებული პიროებით დასაქმებიდან. 
2.1.3. მონაწილეს (მათ შორის გათავისუფლების შემთხევაში) უფლება არ აქვს დასაქმდეს ან რაიმე სახის  მომსახურება გაუწიოს იმ ორგანიზაციას, რომლის სამსახურეობრივი ზედამხედველობაც ევალება სააგენტოს ამ ხელშეკრულების 2.1.2. პუნქტით განსაზღვრულ ვადაში. აღნიშნული შეზღუდვა არ ეხება სააგენტოს სახელით კანონმდებლობით დადგენილი წესით განხორციელებულ საქმიანობას. 
2.1.4. სრულად დაიცვას ამ ხელშეკრულების ან/და სააგენტოსთან გაფორმებული დასაქმების პირობების გათვალისწინებული მოთხოვნები. 

2.2. მონაწილეს უფლება აქვს: 
2.2.1. ცალმხრივად მოშალოს წინამდებარე ხელშეკრულება, არაუგვიანეს 2018 წლის 17 მარტისა, რაც არ გამოიწვევს ამ ხელშეკრულების 4.2. პუნქტით გათვალისწინებული საჯარიმო სანქციის დაკისრებას. 
2.2.2. წინამდებარე ხელშეკრულებითა და სააგენტოსთან გაფორმებული პირობების გათვალისწინებით, ისარგებლოს კანონმდებლობით მინიჭებული უფლებამოსილებებით. 

2.3. სააგენტოს უფლება აქვს:
2.3.1. განახორციელოს ამ ხელშეკრულების შესრულების მონიტორინგი; 
2.3.2. მონაწილეს მოსთხოვოს  ამ ხელშეკრულებით ნაკისრი ვალდებულებების ჯეროვანი შესრულება.
2.3.3. განახორციელოს სხვა უფლებამოსილებები, რაც უკავშირდება ამ ხელშეკრულების შესრულებას.

3. მხარეთა პასუხისმგებლობა
3.1. მხარეები პასუხს აგებენ მათ მიერ ნაკისრი ვალდებულებების შეუსრულებლობის ან არაჯეროვანი შესრულებისათვის, კანონმდებლობითა და ამ ხელშეკრულებით დადგენილი წესით.
3.2. ტრენინგის  სრული კურსის დაუფინანსებლობის შემთხვევაში, მხარეები სრულად თავისუფლდებიან ამ ხელშეკრულების შესრულების ვალდებულებებისაგან. 

4. ხელშეკრულების შეწყვეტა და პასუხისმგებლობის დაკისრება 
4.1. ხელშეკრულება შეიძლება შეწყდეს:
ა) მხარეთა შეთანხმებით;
ბ) კანონმდებლობით გათვალისწინებულ სხვა შემთხვევებში.
4.2. მონაწილის მიერ ამ ხელშეკრულების პირობის/პირობების შეუსრულებლობისას, ან სააგენტოსთან დადებული დასაქმების პირობების შეუსრულებლობის შემთხვევაში სააგენტოს უფლება აქვს, შეწყვიტოს მონაწილესთან წინამდებარე ან დასაქმების თაობაზე დადებული ხელშეკრულება და მონაწილეს მოსთხოვოს პირგასამტეხლოს სახით - 100 000 ლარის გადახდა, რაც მონაწილის მიერ უნდა დაიფაროს შესაბამისი მოთხოვნის მიღებიდან ერთი თვის ვადაში. 
4.3. ხელშეკრულების პირობების შეუსრულებლობად ჩაითვლება: 
4.3.1. მონაწილის მხრიდან ტრენინგში მონაწილეობისათვის თავის არიდება/ტრენინგის თვითნებური შეწყვეტა.
4.3.2. სააგენტოში დასაქმებაზე უარის თქმა.
4.3.3. სააგენტოში დასაქმების შემთხვევაში, შრომითი საქმიანობის ვადაზე ადრე შეწყვეტა, რაც გათვალისწინებლია ამ ხელშეკრულების 2.1.2. პუნქტით.
4.3.4. მონაწილის მიერ ამ ხელშეკრულებით ნაკისრი სხვა ვალდებულებების შეუსრულებლობა.
4.4. სააგენტოს მიზეზით წინამდებარე ან მონაწილესთან შრომით საქმინობასთან დაკავშირებული ხელშეკრულების შეწყვეტის შემთხვევაში, თუ არ არსებობს ამ ხელშეკრულების 4.3. პუნქტით გათვალისწინებული გარემოება, მონაწილე თავისუფლდება 4.2. პუნქტით გათვალისწინებული პასუხისმგელობისგან. 

5. ფორს-მაჟორული გარემოებები
5.1. ხელშეკრულების საფუძველზე არც ერთი მხარე არ აგებს პასუხს მეორე მხარის წინაშე და თავისუფლდება პასუხისმგებლობისაგან საკუთარი ვალდებულებების შეუსრულებლობის ან არასათანადოდ (ნაწილობრივ) შესრულების გამო, თუ ამის მიზეზი გახდა საგანგებო ხასიათის მქონე გადაულახავი ძალა, რომლის წარმოშობაზე ხელშეკრულების მონაწილე მხარეები პასუხს არ აგებენ და რომლის არსებობის ან წარმოშობის შესახებ ხელშეკრულების დადების მომენტში არ შეეძლოთ სცოდნოდათ.
5.2. გადაულახავ ძალად ჩაითვლება შემდეგი (და არა მხოლოდ):  
5.2.1. სტიქიური უბედურებანი (ხანძარი, წყალდიდობა, მიწისძვრა, შტორმი და სხვა).
5.2.2. გამოცხადებული ან გამოუცხადებელი ომი, სამოქალაქო არეულობა, ნებისმიერი სახის საომარი მოქმედებები, საგანგებო მდგომარეობა.
5.2.3. ეპიდემიები.
5.2.4. ბლოკადა ან ნებისმიერი ეკონომიკური ემბარგო.
5.2.5. ხელისუფლების ნებისმიერი ერთეულის ან ხელისუფლების მიერ საამისოდ კომპეტენტურად განსაზღვრული ორგანოს გადაწყვეტილება და ისეთი ნორმატიული აქტის გამოცემა, რომელიც ზემოქმედებს მხარეების მიერ ხელშეკრულებით ნაკისრი ვალდებულებების შესრულებაზე და ცვლის, წყვეტს ან აჩერებს ხელშეკრულების დებულებებსა და პირობებს.
5.3. ფორს-მაჟორული მოვლენა დადასტურებული უნდა იქნეს კომპეტენტური ორგანოს მიერ. 

        5.4. ფორს-მაჟორული მოვლენების წარმოშობის შესახებ მხარემ დაუყოვნებლივ უნდა აცნობოს მეორე მხარეს მის ხელთ არსებული საკომუნიკაციო საშუალებით (ტელეფონი, ფოსტა, ფაქსი, ელექტრონული ფოსტა, კურიერი და სხვა).
5.5. ფორს-მაჟორული გარემოებების არსებობა ავტომატურად არ იწვევს ხელშეკრულების გაუქმებას. მხარეები ვალდებულნი არიან, განსაზღვრონ წინამდებარე ხელშეკრულების ფორს-მაჟორულ მოვლენებთან მისადაგების საკითხი.
5.6. ფორს-მაჟორული გარემოებების შეწყვეტისთანავე მხარეები დაუყოვნებლივ აგრძელებენ ხელშეკრულებით ნაკისრი ვალდებულებების შესრულებას. 
5.7. ფორს-მაჟორული გარემოებების არსებობის პირობებში, ვალდებულებების შესრულების პერიოდი შეჩერდება იმ დროით, რა დროსაც გასტანა ასეთმა გარემოებებმა თუ მხარეთა შორის არ იქნა მიღწეული სხვაგვარი შეთანხმება.
5.8. მხარე არ თავისუფლდება პასუხისმგებლობიდან, თუ კი ფორს-მაჟორული მოვლენის დადგომა გამოწვეულია მისი ბრალით, ან ნაკისრ ვალდებულებათა შესრულება შესაძლებელი იყო ასეთ გარემოებათა დადგომამდეც გონივრულ ვადებში.

6. დავა:
6.1. მხარეთა შორის წარმოშობილი დავა წყდება ურთიერთშეთანხმებით. 
6.2. შეთანხმების მიუღწევლობის შემთხვევაში, მხარეებს უფლება აქვთ მიმართონ საქართველოს სასამართლოს საქართველოს მოქმედი კანონმდებლობით დადგენილი წესით.
7. ცვლილებები და დამატებები
7.1 წინამდებარე ხელშეკრულებაში ნებისმიერი ცვლილების ან დამატების შეტანა ხდება მხარეთა წერილობითი შეთანხმების საფუძველზე, რაც წარმოადგენს ხელშეკრულების განუყოფელ ნაწილს.

8. ხელშეკრულების მოქმედების ვადა
8.1. წინამდებარე ხელშეკრულება ძალაშია მხარეთა მიერ ხელმოწერის დღიდან და მოქმედებს მხარეთა მიერ ნაკისრი ვალდებულებების სრულად შესრულებამდე.

9. დასკვნითი დებულებები
9.1. ის ურთიერთობები, რომლებიც არ რეგულირდება წინამდებარე ხელშეკრულებით, დარეგულირდება საქართველოს მოქმედი კანონმდებლობის შესაბამისად.
9.2. ხელშეკრულება შედგენილია ორი თანაბარი იურიდიული ძალის მქონე ეგზემპლარად, რომელთაგან თითო ეგზემპლარი გადაეცემათ მხარეებს. 


მხარეთა რეკვიზიტები:

სსიპ „სამედიცინო საქმიანობის სახელმწიფო რეგულირების სააგენტო
_______________                                   



მონაწილე

_______________




